
بەیان سامی عەبدولڕەحمان:

زۆر خۆشحاڵم كە جەنابی سەرۆك بارزانی و 
كاك نێچیرڤان بارزانی دژی توندوتیژین دژ 

بەئافرەت
پێویستە ئافرەت و پیاو 
بزاڤ بكەن بۆئەوەی 
توندوتیژی بەناوی شەڕەف 
بنبڕ بكرێ

ره نگه  هه ندێك كه س بڵێن 
سه ركه وتن بۆ ئه و ئافره تانه ی 
سه ركه وتوون ئاسان بووه ، به ڵام 
كه س به  ئاسانی سه رناكه وێ له  
ژیاندا ئه گه ر پاشاش بی ده بێ 

هه وڵ بدات

هه رچه ند  ئافره ت ببێته  توخمێكی 
به شدار و ئه كتیڤ و تێكه ڵاو بێت 
زۆر باشتره ، نه ك ئافره ت هه میشه  
له  بن په رده  و له  ماڵه وه  بێت 
ونەبینرێن و كه س نەزانێ كه  

رۆڵیان چی ده بێت

كە لەلای������ەن حكومەتەوە نییە نەك وەك هەندێك كەس 
ك������ە پێیانوایە حكومەت زانیاری دەش������ارێتەوە، بەڵام 
بەش������ێوەیەكی گشتی ئازادی هەیە و ڕۆژنامەنووسان 
بەئازادی هەموو ش������تێك دەنووسن دژی حكومەت و 
كەس������ایەتییەكان و خەڵك بەگشتی، بەڵام نووسینەكان 
بێ زانیاری و داتا و بێ دڵنیابوون لەڕاستی و دروستی 
نووسینەكان و هەبوونی بەڵگە لەسەریان كە لەئەوروپاش 
ئەم ش������تە قبووڵ ناكرێت، چونکە ئەوە دیاردەیەكی نا 
تەندروس������تە و دەبێتە هۆی چەواش������ەکردنی خەڵك و 
دوورخستنەوەیان لە ڕاستیەکان. لەكوردستان لەسایەی 
ئەو ئازادیەی کە دەس������تەبەر کراوە سەدەها ڕۆژنامە 
و هۆیەکانی تری ڕاگەیان������دن هەیە لەکاتێکدا کە 
ژمارەی دانیشتوانیشی تەنیا 5 ملیۆن كەسە. بەڕای 
من ئەگ������ەر ه������ەر 3-4 دەزگای ڕۆژنامەوانی یەك 
بگرن لەناو یەك دەزگادا، ئەوا بەهێزتر دەبن و س������وود 
لە ش������ارەزاییەکان زیاتر وەردەگ������رن و ئەو بابەتانەی 
ک������ە بڵاو دەکرێنەوە قازانج������ی زیاتری بۆ خوێنەر و 
بینەر دەبێت و دەبێتە مایەی ڕەزامەندیان. جۆرایەتی 
لەژم������ارە گرنگترە. لەلایەكی دیكە و س������ەبارەت بەو 
بەڕۆژنامەنووس������انەوە  پێوەندییان  كە  كەموكوڕیانەی 
هەیە بەڕای من ڕاهێنان لەكوردس������تان كەمە، ڕاستە 
بەڵام  دەرچ������ووی كۆلێژن،  لەڕۆژنامەنووس������ان  زۆر 
پێویستە دوای كۆلێژیش بەردەوام بن لەپەروەردەكردنی 
خۆیان لەبواری ڕۆژنامەگەری، ئەمەش لەكوردستان 

نییە و ئەگەر هەشبێت زۆر كەمە.
* ڕۆژ ب������ەڕۆژ لەكوردس������تان ژم������ارەی ئاف������رەت 

لەڕاگەیاندن كەم دەبێت، ڕای جەنابت چیە؟
- ئەم������ەش دیاردەیەك������ی ن������ا تەندروس������تە، چونكە 
ڕۆژنامەوانی كارێكە ئافرەت و پیاو دەتوانن ئەنجامی 
ب������دەن، قەڵەم و كیبۆردێكە، لەئەوروپا بۆ نموونە )بی 
بی س������ی و س������ی ئێن ئێن( زۆربەیان پێشكەشكاری 
بەرنامه و نووس������ەر و دیزاینەر و گرافیك و تەنانەت 
فۆتۆگرافەریش ئافرەتن، بەڵام لەوێش ئەگەر بچیت 
بۆ چینی سەرووتر ژمارەی ئافرەت كەمە، بەدەگمەن 
ئاف������رەت دەبێتە سەرنووس������ەر، ئەم������ەش دیاردەیەكی 
نا تەندروس������تە، من ماوەی 17 ساڵ ڕۆژنامەنووس 
بووم لەئەوروپا و كاتێك گەڕامەوە  لەكوردستانیش بۆ 
ڕۆژنامەكانی ئەوروپا لەس������ەر بارودۆخی كوردستان 
دەمنووس������ی، بۆیە دەڵێم كارێكی زۆر زەحمەت نییە 
ك������ە ئافرەت نەتوانێ������ت ببێت بەسەرنووس������ەر، ڕەنگە  
لەكوردستان تا ئێس������تا ئەم جۆرە متمانەیە  بەئافرەت 
دروس������ت نەبووبێت جا چ لەلای خودی خۆیانەوە بێت 
ی������ان ل������ەلای چینەکەی تر کە دەتوانێ������ت ئەو کارە 
س������ەرکەوتووانە ئەنجام بدات، لەوانەیە پێویس������تی بە 

كات بێت.
* ت������ۆ وەك������و خانمێ������ك ك������ە كاری ڕۆژنامەوانیت 

و  ڕۆژنامەن������ووس  خانمێك������ی  وەك  بەڕێ������زت   *  
سەركردایەتی سیاس������ی، بۆئێمە جێگەی خۆشحاڵیە 
كە لێت بپرس������ین، ئایا چۆن ئاستی ڕۆژنامەگەری 
مێیینە لەكوردستان هەڵدەس������ەنگێنی، بەتایبەتی كە 
ئێس������تا خانمانی ڕۆژنامەنووس كەمتر لەدەزگاكانی 
ڕاگەیاندن دەردەكەون، دەزگاكانی ڕاگەیاندنی پارتیش 

لەم حاڵەتە بەدەرنین؟ 
-  ڕۆژنامەنووس������ی ك������وردی پێش������كەوتنی زۆری 
بەخۆیەوە بینیوە، چونكە ژمارەی كەناڵە ئاسمانیەكان 
و ڕۆژنامە و گۆڤار و ماڵپەری ئەنتەرنێت ئەوەندە زۆرن 
كە بەر لە10 ساڵ لەكوردستان ئەم دیاردەیە نەدەبینرا، 
ئەمە لەگەڵ ئەوەی هەتا ئێس������تاش لەهەندێك وڵاتی 
ناوچەكە ئازادی ڕادەبرین و ڕۆژنامەگەری ئۆنلاین 
قەدەغەی������ە، بەڵام لەبەر ئەو ئازادیەی لەكوردس������تان 
هەیە، جۆرەه������ا ڕۆژنامە و گۆڤ������ار و تەلەفزیۆن و 
ماڵپەری ئەنتەرنێت بەئ������ازادی كاری ڕۆژنامەوانی 
خۆیان ئەنج������ام دەدەن، ئەمەش بۆتە هۆكاری ئەوەی 
هۆكارەكانی میدیا بەش������ێوەیەكی بەرچاو لەكوردستان 
بڵاو بێت، س������ەرەڕای ئەوەی ك������ە كەموكوڕیش هەیە 
چ لەلایەن������ی حزب و حكومەت������ەوە بێت یان لەلایەنی 
لەلایەنی  ن������ادەن،  خودی ڕۆژنامەنووس������انەوەئەنجام 
حزب������ی و حكومەتیی������ەوە ئێمە تا ئێس������تا فێری ئەوە 
نەبووین سیس������تم یان میكانیزمێ������ك دابنێین كە چۆن 
زانیاری بدرێتە ڕۆژنامەنووس������ان، لەبەریتانیا كە زۆر 
پێش������كەوتووە هەر وەزارتێك یان ئاژانسێكی حكومەت 
بەش������ی میدیای خۆی هەیە ك������ە ڕۆژانە هەواڵ و 
چالاكییەكانی وەزارەتەكە دەنووسنەوە و بڵاو دەكەنەوە 
نەك تەنی������ا كارەكانی وەزیر یان بریكارەكەی، هەروەها 
س������ەركە وتنەكانی وەزارەتەكە بڵاو دەكەنەوە و زانیاری 
كۆدەكەنەوە و دەیدەن بەڕۆژنامەنووس������ان، لەكوردستان 
ئەمە هەیە، بەڵام نەگەیش������تووینەتە ئەو ئاستەی كە 
زانی������اری ڕێكوپێك و ن������وێ بەمیدیا بدرێت، ئەمەش 
زۆر ج������ار خەت������ای حكومەت نیی������ە، بەڵكو هەندێك 
ج������ار ئامار و داتای ورد نییە،  ئێمە سیس������تمێكمان 
نییە ب������ۆ كۆكردنەوەی ئامار و دات������اكان، بۆیە زۆر 
جار ڕۆژنامەن������ووس داوای هەندێك زانیاری دەكات 

بۆ ماوەیەك������ی زۆر كردووە بەنیازنیت لەكوردس������تان 
دەزگایەكی ڕاگەیاندن بۆ ئافرەت بكەیتەوە؟

- من زۆر خۆشحاڵ دەبم كە كارێكی لەو جۆرە ئەنجام 
بدەم، بەڵام من ل������ە بەریتانیا نوێنەری حكومەتم، بۆ 
ئەنجامدان و سەرخستنی كارێكی لەم جۆرەش پێویستە 
خۆم لێرە بم بۆئەوەی سەرپەرشتی ئەو پڕۆژەیە بکەم و 
هانی ئافرەتان بدەم تا بێنە پێشەوە، بەڵام وەكو بیرۆكە 

شتێكی باشە.
* لەدوای كۆنگ������رەی 13پارتی ڕێ������ژەی ئافرەتان 
لەس������ەركردایەتی پارت������ی بوو بە پێن������ج ئافرەت، ئەم 
ڕێژەیەش بەكۆتابوو ئەمەش مانای ئەوەیە هێشتا لەنێو 
پارتی ئافرەت بەدەنگی خۆی ناگاتە سەركردایەتی، 
ئایا ئێوە وەك ئافرەتە سەركردەكانی ناو سەركردایەتی 
پارتی بەرنامەتان چیە بۆ بەرەوپێش������ەوەچوونی پرسی 

ئافرەت لەكۆمەڵگەی كوردستاندا؟
- ڕاس������تە )كۆتا(ی ئافرەت لە سەركردایەتی پارتی 
لە 10% بوو. بۆیە ئێمە پێنج ئافرەت بووینە ئەندامی 
سەرکردایەتی و یەكێكیش بە یەدەگ دەرچوو. بەڵام 
دوو لەو پێن������ج ئافرەتە بە دەنگی ئەندامانی کۆنگرە 
دەرچوون، ئەمەش س������ەركەوتنێكی گەورەیە و مایەی 
خۆش������حاڵییە، چونكە زۆربەی دەنگدەران پیاو بوون. 
ل������ە كۆنگرەدا زۆر گفتوگۆ لەس������ەر بوون و نەبوونی 
)كۆتا( هەبوو، تەنانەت هەندێك لە ئافرەتانیش دژی 
)كۆتا( ب������وون، چونکە ئەوان کۆتایان بە خێر دەزانی 
لەلایەن پیاوان������ەوە، لەجیاتی ئ������ەوەی ئافرەتەکە بە 
توانای خۆی س������ەركەوێت، من لەگەڵ )كۆتا( بووم. 
بەڕای من لەسەرەتادا )كۆتا( پێویستە، چونكە كۆتا 
پاڵنەرێك������ی بەهێز و یاریدەدەرێکی باش������ە بۆ ڕێگە 
خۆش������کردن بۆ ئافرەتان تا بێنە پێش������ەوە. سیستەمی 
كۆتا لە ئەوروپا س������ەركەوتنی بەدەستهێناوە و چەندین 
جۆری جی������اوازی كۆت������ا هەیە ل������ەوێ. پێموایە بۆ 
س������ەركردایەتی یەك دوو جاری دیكە پێویستیمان بە 
)كۆتا( دەبێ������ت، بەڵام هیوادارم ڕۆژێ������ك لە ڕۆژان 
ئافرەت خۆی سەركەوێ. زۆر كەس بە منیان دەگوت 
تۆ پێویس������تیت بە )كۆتا( نییە، خۆت لە پڕۆس������ەی 
دەنگدانەک������ە س������ەرکەوتوو دەبی������ت، وەڵامی منیش 

بەیان س����امی عەبدولڕەحمان ئەندامی ئەنجوومەنی س����ەركردایەتی پارتی دیموكراتی 
كوردس����تان و نوێنەری حكومەتی هەرێ����م لەبەریتانی����ا لەدیمانەیەكی گۆڤاری 
گوڵاندا تیش����ك دەخاتە سەر چەند لایەنێكی تایبەت بەئافرەتان و ڕۆژنامەوانی 
و كاروچالاكییەكانی نوێنەرایەتی حكومەتی هەرێم لەبەریتانیا، ئەمەش دەقی 

دیمانەكەیە.

دیاردەی توندوتیژی بووەتە كەلتور کە 
بە ڕۆژێك و دووان ناگۆڕدرێت. پێویستە 
هەموو ئافرەتان و پیاوانی ڕۆشنبیر 

دژی دیاردەی توندوتیژی بوەستینەوە و 
هەموو لایەك فێری ئەوە بكەین كە ئەم 
دیاردەیە لە كۆمەڵگەی كوردەواری مایەی 

قبوڵ نییە.

پۆلیسی کوردستان ئێستا ڕاهێندراون 
لەسەر چۆنیەتی مامەڵەکردن لەگەڵ 
ئەو ئافرەتانەی کە سکاڵا پێشکەش 
دەکەن بۆ پۆلیس لەسەر ئەوەی کە 
ژیانیان لە مەترسیدایە بۆ ئەوەی 
بتوانن ژیانی ئەو ئافرەتانە بپارێزن

ئەوەبوو کە حەز ناكەم ب������ە تەنیا بم و هەموو تەركیز 
لەسەر من بێت و هەڵەی بچووكم لێ گەورە بكرێت و 
كەسیش سەركەوتنەكانم نەبینێت. به ڕای من ئەگەر 
چەند ئافرەتێك بە یەكەوە كار بكەن پاڵپشتی یەكتری 
دەكەن و ش������ت لە یەكتر فێر دەبن، چونكە ئافرەتی بە 
توان������ا لە ڕیزەكانی پارتی������دا زۆرن، بەڵام لای خەڵك 
ناسراو نین. لەوانەیە هۆکارەکەی بۆ ئەوە بگەڕێتەوە 
کە تا ئێستا بواریان پێنەدراوە بێنە پێشەوە یاخود شەرم 
دەكەن، یانیش بڕوایان ب������ە خۆیان نییە كە چۆن بێنە 
پێش������ەوە، جا لێرە )كۆتا( پێویستە، چونكە ئافرەت و 
پیاو قبوڵی دەكەن. ئافرەتە س������ەركەوتووەكان دەبن بە 
 )role model( نموونە بە ئینگلیزی پێیان دەڵێن
واتە دەبنە ڕەمز. ئەو ئافرەتە س������ەركەوتووانە لەوانەیە 
هەر یەكێکیان ل������ە بوارێكدا زیرەك و بە توانا بن وەك 
بوارەكانی )كۆمەڵایەتی، سیاس������ی، دیپلۆماس������ی(. 
ئەگەر ئ������ەم ئافرەتانە لە کارەکانیاندا س������ەركەوتوو 
بن، ئ������ەوا خەڵك متمانەی زیاتریان بە ئافرەت دەبێت. 
ئەوان������ەی لە کۆنگرەی 13ی پارتی س������ەرکەوتن و 
بوون بە ئەندامی سەركردایەتی هەموویان خاوەن بەهرە 
و توانان، ب������ا دەرفەتی زیاتریان پێ بدرێت بۆ ئەوەی 
ببن بە نموونە، چونکە ئەگەر ڕێگە بە ئافرەت بدرێت 
ئەوا هەنگاو بە هەنگاو س������ەردەكەوێت و بەرەو پێشەوە 

دەچێت.
* ئێستا لەكوردس������تان عەقڵیەتی پیاو سالاری باڵا 

دەستە، ئەم عەقڵیەتە كۆمەڵێك كۆت و بەندی بەسەر 
ئافرەتان سەپاندووە، ئایا چۆن عەقڵیەتی پیاو سالاری 

دەگۆڕدرێت بۆ مرۆڤ سالاری؟
- ئەمە پێویس������تی بە كاتێكی زۆرە، ئێمە نامانەوێ 
شیرازەی كۆمەڵگەی كوردەواری تێك بچێت كە زۆر 
ش������تی باش������ی تێدایە، بەڵام لە هەمان كاتدا لەوانەیە 
ئەوە ئازادی ئافرەت سنوورداربکات، دەتوانین ئەمەش 
بگۆڕین. پ������ەروەردە زۆر زۆر گرنگ������ه. بۆیە ئەگەر 
ئەم نەوەی ئێس������تا خۆی پەروەردە و ڕۆش������نبیر بكات 
لێرەش مەبەس������تم ئەوە نییە تەنیا بچێتە زانكۆ یان لە 
لایەنی ئەكادیمی������ەوە بێت، چونكە ئەوە لەبیر نەکەین 
کە ئافرەت دەبێتە دای������ك و دایكیش منداڵ پەروەردە 
دەكات و دەتوانێت كاریگەریی بەس������ەریانەوە هەبێت، 
كوڕەكانی������ان كە گەورە دەبن گرنگی بە ئافرەت دەدەن 
و ڕێزی زیاتری دەگرن، ئەمەش پێویستی بە بزاڤ و 
خەباتی زیاتری ئافرەتی كوردی هەیە، وەك ئینگلیز 
دەڵێن كەس دەسەڵاتت پێنادا پێویستە خۆت بە دەستی 
بهێنی، لە هەموو ش������وێنێك هەرواب������ووە. لە بەریتانیا 
لە سەرەتای س������ەدەی بیستەم بزووتنەوەیەكی ئافرەتان 
هەب������وو بەناوی )س������ۆفرەجێت( دژی نایەكس������انی. 
ژمارەیەك لە ئافرەتانی ئەم بزووتنەوەیە زیندانی كران 
و گیانیان لە دەستدا، واتە لە ئەوروپاش ئافرەت وا بە 

ئاسانی مافەكانی خۆیان بەدەست نەهێناوە.
* ئەگەر تەماش������ا بكەین لەكوردس������تان تا ئێس������تا 
پێناس������ەی ش������ەڕەف بەئافرەت گرێ دەدرێتەوە، ئایا 

بەڕێزت لەمبارەیەوە چی دەڵێیت؟
- پێویس������تە ئافرەت و پیاو بزاڤ بك������ەن بۆ ئەوەی 
توندوتی������ژی بە ناوی ش������ەڕەف بنبڕ بك������رێ. زۆر 
خۆشحاڵم كە جەنابی سەرۆك بارزانی و كاك نێچیرڤان 
بارزان������ی دژی توندوتیژین دەرهەق ب������ە ئافرەت کە 
ئەم������ەش هەنگاوێكی زۆر گرنگ������ە. لە هەمانکاتدا 
پۆلیس������ی کوردس������تان ئێس������تا ڕاهێندراون لەس������ەر 
چۆنیەتی مامەڵەک������ردن لەگەڵ ئەو ئافرەتانەی کە 
سکاڵا پێشکەش دەکەن بۆ پۆلیس لەسەر ئەوەی کە 
ژیانیان لە مەترس������یدایە بۆ ئەوەی بتوانن ژیانی ئەو 
ئافرەتانە بپارێزن. لەهەمانکاتدا ئێس������تا  لە كوردستان 

ش������ەلتەری تایبەت بە ئافرەتان هەیە، ئەو شتانە بەرلە 
دە س������اڵ لە كوردس������تان نەبوون. ڕاستە كەموكوڕیش 
هەیە، ب������ەڵام گرنگ ئەوەیە هەن������گاوی باش نراوە. 
دی������اردەی توندوتیژی بووەتە كەلتور کە بە ڕۆژێك و 
دووان ناگۆڕدرێت. پێویستە هەموو ئافرەتان و پیاوانی 
ڕۆش������نبیر دژی دیاردەی توندوتیژی بوەس������تینەوە و 
هەموو لایەك فێری ئ������ەوە بكەین كە ئەم دیاردەیە لە 

كۆمەڵگەی كوردەواری مایەی قبوڵ نییە.
* ئاف������رەت چۆن خۆی ئامادە ب������كات بۆئەوەی ئەم 

هەنگاوانە ببڕێت؟
- ل������ە كوردس������تان هەن������گاوی زۆر ن������راوە، ئێس������تا 
ئەنجوومەنی خانمان هەیە كە كارێكی باش������ە و خاتوو 
پەخش������ان زەنگەنە ئافرەتێكی لێهاتوو و تێگەیشتووە، 
هەروەه������ا ئافرەتانمان لە بواری پۆلیس و ئاس������ایش 
كار دەكەن، هەرچەند زیات������ر ئافرەت ببێتە توخمێكی 
بەشدار و ئەكتیڤ و تێكەڵاو بێت لەگەڵ کۆمەڵگە 
ئەوا ئەنجامی باش������تری لێدەکەوێتەوە. نابێت ئافرەت 
هەمیش������ە لە پشت پەردە و لە ماڵەوە بێت و نەبینرێت. 
بۆیە پێویس������تە ئەم هەنگاوانە بەردەوام بن و ئافرەتان 
بەهێزتر بن. دڵنیام ڕۆژێك بە ئامانجەكانمان دەگەین. 
ل������ە بەریتانیاش توندوتیژی دژی ئافرەت هەیە، بەڵام 
لەوانەی������ە زۆربەی جارەکان بەناوی ش������ەڕەف نەبێت. 
خانمە پەرلەمانتاریک������ی بەریتانیا کە ناوی )ماگ 
مان(�������ە كە دۆس������تی ك������وردە و بەر لە پێنج س������اڵ 
وەزی������ری ئافرەتان بوو، پێی ڕاگەیاندم كە لە بەریتانیا 
ه������ەر حەفتەیەك ئافرەتێ������ك دەكوژرێت بە دەس������تی 

تا ئێستا بەریتانیا دەیەوێ عێراق 
بەیەكگرتوویی بمێنێتەوە، بەڵام 

عیراقێكی دیموكراسی، ئێمە پێمان 
ڕاگەیاندوون كە ئێمە دەمانەوێ 

عێراق دیموكراسی و فیدرالی بێت كە 
هەموو عیراقییەكان قبووڵی بكەن

هاوس������ەرەکەی یان هاوڕێیەکەی. كەواتە توندوتیژی 
لە هەموو ش������وێنێك هەیە و زۆر بە زەحمەت كۆتایی 
دێت، بەڵام دەتوانی������ن کار بکەین بۆ کەمکردنەوەی 

ڕێژەکە تا بەیەکجاری بنبڕ دەبێت.
* پێش������تر وتیان دەبیت������ە ڕاوێ������ژكاری ڕاگەیاندنی 
مەكتەب������ی ڕاگەیاندنی پارتی، بەڵام دەنگوباس������ەكە 
بێدەنگ بوو؟ لەو بارەی������ەوە ڕۆڵی تۆ لەڕاگەیاندنی 

پارتی چیە؟
 - من 17 ساڵ ڕۆژنامەنووس بووم لەڕۆژنامەكانی 
بەریتانی������ا ل������ەو ماوەیەدا 6 س������اڵ لەژاپ������ۆن كاری 
ڕۆژنامەنووس������یم ك������ردووە و زۆر خۆش������حاڵم ئەگەر 
لەڕاگەیاندن������ی پارتی كار بك������ەم، چونكە ئەزموونم 
هەیە دەتوانم كارێك بكەم كە لەخزمەتی پارتیدا بێت، 
بێگومان ئەگەر ئافرەتێك لەو شوێنە هەبێت ئافرەتانی 
دیكەش دێنە پێش������ەوە، ئینگلیزەكان دەڵێن ئافرەت كە 
بیەوێ س������ەركەوێ پێویس������تە دوو ئەوەندەی پیاو كار 
بكات لەڕاگەیاندنیش پێویستە ئافرەتانمان كاری زیاتر 
بكەن بۆئەوەی س������ەربكەون، ئەمەش مانای ئەوە نییە 

كە ناتوانن كار بكەن.
* پێگەی كورد لەبەریتانیا چۆن دەبینی و ئایا ئەكەر 
كورد دەوڵەتی س������ەربەخۆ ڕابگەیەن������ێ كاردانەوەی 
لەبەریتانیا چۆن دەبێ؟ پێتوایە بەریتانیا پش������تیوانی 

كورد بكات لەو بارەیەوە؟
- تا ئێس������تا بەریتانیا دەیەوێ عێراق بەیەكگرتوویی 
بمێنێتەوە، بەڵام عیراقێكی دیموكراس������ی، ئێمە پێمان 
ڕاگەیاندوون كە ئێمە دەمانەوێ عێراق دیموكراسی و 
فیدرال������ی بێت كە هەموو عیراقییەكان قبووڵی بكەن، 
بەڵام ئەگەر عێراق بەرەو دیكتاتۆریەت هەنگاو بنێت 
وەك سەرۆك بارزانی فەرمووی ئێمە چۆن لەگەڵ عێراق 
بمێنێینەوە، حكومەتی بەریتانیا لەوە تێگەیش������توون، 
ب������ەڵام لەئێس������تادا دەیانەوێ عێ������راق بەیەكگرتوویی 
بمینێتەوە بۆئەوەی ڕۆژهەڵاتی ناوەڕاست سەقامگیر 

بێت، هەرچەندە ئێستاش سەقامگیر نییە.
* ئایا لەماوەی ڕابردوو تۆ وەك نوێنەری حكومەتی 
هەرێم چیت كردووە لەبارەی گواستنەوەی ئەزموونی 
بەریتانی������ا لەبایەخ������دان بەئاف������رەت و كەمكردنەوەی 
توندتی������ژی ك������ە ئەمە ببێت������ە پێوەرێ������ك لەهەرێمی 

كوردستانیش حكومەت سوود لەوە ببینێت؟ 
 - وەك ئافرەتێ������ك كاتێ������ك س������ەردانی پەرلەمان������ی 
بەریتانیا دەكەم یان لەگەڵ بیزنس������مانەكانی بەریتانیا 
كۆدەبمەوە یان س������ەردانی زانكۆكانی������ان دەكەم، ئەوان 
دەبین������ن کە نوێن������ەری حكومەتی هەرێ������م ئافرەتە. 
ئەم������ە خۆی لە خۆی������دا ئاماژەیەكە ب������ۆ ئەوەی كە 
لە كوردس������تان ئاف������رەت كار دەكات و ڕۆڵی بەرچاو 
ل������ە ژیانی ڕۆژانەدا دەبینێ������ت. جگە لە من ئافرەتی 
دیكەش هەن كە نوێنەرایەتی حكومەتی هەرێم دەكەن 
لە فەرەنس������ا و ئیتاڵیا. لە هەمانکات������دا لە بەریتانیا 
چەند ڕێكخراوێكی ک������وردی هەن دژی توندوتیژی 
بەرامبەر بە ئافرەتان، ئێمە هەوڵ دەدەین پشتگیرییان 
بكەین و لە کاتی ڕێکخستنی كۆنفرانس و سیمینار 
و دیدار و کۆبوونەوەکان لەلایەن ئەو ڕێکخراوانە، ئێمە 
پەرلەمانتارانی بەریتانیا و لایەنە پێوەندیدارەکانی ئەو 
وڵاتە ئاگادار دەكەینەوە بۆ ئەوەی ئەوانیش ئامادە بن. 

بەر لە چەند ساڵێك ڕێزدار نێچیرڤان بارزانی یارمەتی 
هەردوو زانكۆی بریس������تل و ڕۆهامبتنیدا بۆ ئەوەی 
لێكۆڵینەوەیەك ئەنجام بدەن لەس������ەر توندوتیژی دژ بە 
ئافرەت لە كوردس������تان، منیش ل������ە دوورەوە چاودێری 
ئ������ەو بەرنامەیەم دەکرد تا پڕۆژەکە س������ەرکەوتووانە 
ت������ەواو بوو. لەگ������ەڵ ئەوەی ژم������ارەی کارمەندانی 
نوێنەرایەتیەکەم������ان تەنی������ا 5-6 کەس������ە، ب������ەڵام 
کارەکانمان زۆر فراوان������ن، لەوانەش پێوەندی لەگەڵ 
پەرلەمان و حكومەت������ی بەریتانیا و و خزمەتکردنی 
ڕەوەندی كورد لەو وڵاتە و گەش������ەپێدانی لایەنەکانی 
بازرگانی و پەروەردە و كلتوور و ئافرەتیش بەش������ێکی 
بەرچاوی کارەکانمانە. حەزدەکەم ئاماژە بەو بەرنامە 
بەرفراوانەش بدەم کە ئێس������تا لەبەردەس������تماندایە بۆ 
حاش������انەکردنی حکومەت و خەڵکی بەریتانیا بەوەی 
کە گەلی ئێمە دووچاری جینۆس������اید بۆتەوە لەسەر 
دەستی ڕژێمەکانی پێش������ووی عیراق، وەك  ئەنفال و 
كیمیا بارانی هەڵەبجە و بێسەروش������وێن كردنی 8000 
بارزانی. پێش������تریش لە گوندەكانی كەركوك و كوردە 
فەیلییەكان جینۆس������اید کراون. لە ئەوروپا و ئەمریكا 
خەڵك زۆر كەم ئاش������نایە بەو كارەساتانە، ڕەنگە بزانن 
لە هەڵەبجە چەكی كیمیایی بەكار هاتووە، بەڵام وەك 
هۆلۆكۆس������ت و جینۆسایدی بۆس������نیا و ڕاوەندا پێی 
ئاش������نا نین، بۆیە ئێمە ئێستا لە هەوڵی ئەوەداین کە 
بەرنامەیەك ئامادە بكەین بۆ ئەوەی خەڵكی بەریتانیا 
لەم کارەس������اتانەی کە بەس������ەر گەلەکەمان هاتوون 

ئاگادار بكەینەوە.
* بوونی ئاف������رەت لەكابینەی حەوتدا ڕێژەیەكی كەم 
لەئافرەت بەشداربوو ئێوە بۆچی هیچ هەوڵێكتان نەدا 

لەنێو پارتی بۆئەوەی ڕێژەی ئافرەت زیاد بكرێت؟ 
- من لەبەر ئەوەی لە بەریتانیا وەك نوێنەری حکومەت 
کاردەک������ەم هەندێك جار ناتوانم ل������ە كۆبوونەوەكانی 
سەركردایەتیدا بەشدار بم، بەڵام سەرکردایەتی دەزانن 
ک������ە من لەگەڵ ئ������ەو ڕایەدام كە پێویس������تە ڕێژەی 
ئافرەت زیات������ر بێت لە ناو حكوم������ەت. بە ڕای من 
بوونی یەك ئافرەت بە تەنیا لە ناو حكومەت یان هەر 
دام و دەزگایەکی تر لە هەر ش������وێنێك بێت کارێکی 

ناخۆشە. تەركیزی هەموو لایەکی لەسەردەبێت و 
ئەگەر هەڵەیەكی بچووكیش ئەنجام بدات 
لێی گەورە دەكرێت، من هیچ بیانووەك 
نابینم بۆ كەمی ڕێژەی ئافرەت لە ناو 

حكومەت.
دەگۆڕدرێ،  پۆستەكەت  بیستومانە   *
بەرنامەت  پۆس������تەكەت بگۆڕێ  ئەگەر 

چییە؟
- مەبەستت لە نوێنەرایەتی حكومەتە لە 
ئەمریكا؟ منیش ئەو هەواڵەم لە ڕۆژنامەدا 
بیس������تووە، بەڵام بە فەرمی هیچ شتێك لە 
ئ������ارادا نییە. ئەگ������ەر كاك قوباد بگەڕێتەوە 
كوردس������تان بێگومان كەس������ێك لە شوێنی ئەو 
دادەن������رێ، من ئامادەم لە هەر ش������وێنێك بێت 
خزمەتی پارت������ی و حكومەت و گەلی كورد 

بكەم.
* بۆ ئێستای كوردستان چ پەیامێكت هەیە 

بۆ خانمان؟
 - پێی������ان دەڵێم بێ ئومێد مەب������ن، چونكە ئەوە زۆر 
پێویس������تە ب������ۆ هەم������وو مرۆڤێك. ل������ە کارکردن بۆ 
وەدەستهێنانی ئامانجەكانی خۆتان بەردەوام بن، ئەگەر 
ئەو ئامانجانەش دوور و س������ەخت ب������ن، بەڵام بەردەوام 
کاری ب������ۆ بک������ەن. ڕەنگە هەندێك ك������ەس بڵێن ئەو 
سەركەوتنەی کە هەندێك لە ئافرەتان وەدەستیان هێناوە 
کارێکی ئاس������ان بووە. ئەگەر ئافرەت بەردەوام نەبێت 
لە كۆش������ش کردن و خۆ پەروەردەک������ردن و هەوڵدانی 
بەردەوام بۆ وەدەستهێنانی ئامانجەکان، ئەوا هەرگیز 
سەرکەوتوو نابێت. ڕاس������تە گەیشتن بە ئاوات ئاسان 
نییە، ئاستەنگت بۆ دروست دەبێت، خەڵكانێك ڕێگای 
س������ەركەوتنت لێدەگرن، ئەمەش ئاس������اییە و سروشتی 
ژی������ان وایە، بەڵام من دەڵێم بێ ئومێد مەبن و بڕواتان 
ب������ە تواناكانی خۆت������ان هەبێت. لە هەمان كاتیش������دا 
پێویس������تە ئافرەتان پش������تیوانی یەكتر بن و پاڵپشتی 

یەکتر بکەن.

بەختەوەربوونی ژیانی هاوبەش لەسەر چ بنەمایەكە

عەشق یا خۆشەویستی؟

ئەو دوو گەنجە بۆ هەڵوەش������اندنەوەی گرێبەستی 
هاوسەری ئەویش لەو تەمەنەدا كە 3 ساڵە بەسەر 
ژیان������ی هاوبەش������یاندا تێپەڕیوە س������ەرنجم بۆ لای 
خۆی ڕادەكێشێ. دەچم سڵاویان لێدەكەم و ئیزنیان 
لێوەردەگرم بۆ چەند پرس������یارێك... ڕووی پرسیارم 

دەكەمە فەریدە...
فەریدە خانم، تۆ كە كەسێكی خوێندەواری و لەڕووی 
تێگەیشتنەوە ژیانی هاوبەشت هەڵبژاردووە، چۆنە 
نیازت هەیە ئاوا بەئاسانی كۆتایی بەو ژیانە بێنی، 

ئایا لەسەرەتادا بەویستی خۆت نەبوو؟
- بەڵێ تەواو بەویستی خۆم بوو، بڕوا بكە ئەگەر 
دای������ك و باوكم كێش������ەیان بۆ دروس������تكردبام ببانە 
گرفتی سەر ڕێگام، یان لەگەڵی دەكەوتم، یا خۆم 
دەكوش������ت، چونكە نە تەنیا خۆشمدەویست، بەڵكو 

دەمپەرست، ئەو بۆ من هەموو شتێك بوو..
* چۆن������ە ئەو عەش������قە ئاگرینە ب������ەرەو دامركان 
ڕۆیش������ت؟ گرفتەكان ئەوەندە س������ەخت بوون، ئایا 
س������ەڵاح ئەوەندە بەربەس������تی بۆ دروست كردی و 

ژیانی لێكردی بەدۆزەخ؟
- لەڕاس������تیدا، 

ئەمە بەش������ێكە ل������ەڕای د.ش������ەریعەتی، لەدنیای 
واقیعیشدا بۆچوونەكانی د.شەریعەتی لەڕاستییەوە 
نزیكن، كەم نین ئەو مرۆڤە بەساڵداچووانە لەهەردوو 
ڕەگەزی نێرومێ دوای نزیكەی نیو سەدە پێكەوە 
ژیان هێش������تاش وەك ئ������ەو ڕۆژە پێكەوە دەژین كە 
یەكتریان ناس������ی، جەستەیان بەرەو پیری ڕۆیشتووە 
و ڕەن������گ و ڕوخس������اریان بەت������ەواوی گ������ۆڕاوە، 
بەڵام ئەوەی گۆڕانی بەس������ەردانەهاتووە هەر ئەو 
خۆشەویس������تی و سۆزەیە كە لەس������ەرەتای ژیاندا 
هەیانبووە.. بەڵام پێچەوانەی ئەوەش كەم نین ئەو 
مرۆڤانەی كە هێشتا لەبەهاری تەمەندان و ساڵێك 
یان دوو ساڵ بەسەر پێكهێنانی ژیانی هاوبەشیاندا 
ڕۆیش������تووە، كەچی ئەو عەش������قە ئاگرینەی كە 
جاران لەناخیاندا كڵپەی دەس������ەند بەتەواوی بەرەو 
خامۆشی ڕۆیش������تووەو هەست و سۆزیان بەرامبەر 

بەیەك ساردبۆتەوە..
لەڕێ������ڕەوی چاوەڕوان������ی دادگادا، )فەری������دە( و 
)سەڵاح(م بینی، فەریدە ژنێكی تەمەن 25 ساڵەیە 
و س������ەڵاحیش تەمەنی نەگەیش������تۆتە 30 ساڵی، 
هەردووكی������ان لەبەهاری تەمەن������دان، لەچاوەڕوانی 
ب������كات و كۆتای������ی  بانگی������ان  ئ������ەوەدان دادوەر 

هەڵوەشاندنەوەی  لەڕاستیدا  كە  بەكێشەكەیان 
گرێبەس������تی ژیانی هاوسەرییانە 

هەوڵدانی  بێن������ێ.... 

كوێركوێرانە تەنیا بەگوێدان بەهەست و عەشقی خۆم 
سەڵاحم هەڵبژارد، پێموابوو ئەو مرۆڤەیە كە خەون 
و ئ������اوات و حەزەكانم لەگەڵ ئەودا دێتەدی، بەڵام 
دوای ساڵێك لەگەڵ سەڵاح ژیان بەسەربردن، زانیم 
چەن������دە لەژیاندا دۆڕاوم، هەرچەندە ئەوكات دایكم 
دەیان جار ئامۆژگاری دەك������ردم و دەیگوت ڕۆڵە 
ئەوەی تۆ بەدوای كەوتی عەشقە، عەشقێكی بێ 
بیرلێكردنەوە و لێكدانەوە و ناسینی بەرامبەرەكەت، 
سەد خۆزگە بەقسەی دایكم كردبا، ژیان بەو ڕۆژە 

نەگەیشتبا.
* سەڵاح چ گرفتێكی هەیە، بۆ ناتوانی لەگەڵی 

بژی؟
- ب������ۆ چ گرفتێكی نییە، ئ������ەو )موعتادە( یانی 
مرۆڤێكە گیرۆدەی ماددە هۆشبەرەكانە، كەسێكیش 
كە گی������رۆدەی ئەو ماددانە بێت، ن������ە تەنیا ژیان 

بۆخۆی، بەڵكو بۆ هەموو كەس تاڵ دەكات!
* باشە بۆ پێشتر شارەزای ژیانی سەڵاح نەبووی، 
ئایا فریوی داب������ووی و درۆی لەگەڵ كردبووی، 

نەتدەزانی گیرۆدەی ماددە هۆشبەرەكانە؟
با باش������یش دەمزانی، چونكە زۆر لەكەسە - 

نزیكەكان������م ئەوەی������ان پێدەگوت������م و بەڕوخس������ار و 
سیماشیەوە دیار بوو كە كەسێكی )مودمینە( بەڵام 
چ بكەم عەشق چاوی كوێركردبووم، عەشق بەسەر 

هەموو هەست و نەستمدا زاڵ بوو..
فەریدە ڕاس������ت دەكات، عەش������ق كوێ������رت دەكات، 
عەش������قی كوێركوێران������ە ب������ەرەو هەڵدێرانت دەبات، 
كاتێكیش بەئاگا دێیەوە تێدەگەی چ كارەساتێكت 
بەس������ەر خۆ هێن������اوە. دیس������ان ب������ە بەبۆچوونی 
د.ش������ەریعەتی: عەش������ق جوڵ������ە و هەیەژانێك������ی 
یەكلایەنەیە، بیرناكاتەوە مەعش������وق كێیە، لەخۆوە 
سەرچاوە دەگرێت هەربۆیەشە هەمیشە هەڵە دەكات 
و زیاتر لەزەلكاو ڕۆدەچێ، عەش������ق لەتاریكاییدا 
بروس������كەی دێت و كەس������ەكان یەكتر نابینن، بەڵام 
كاتێك ڕۆژ دەركەوت تێدەگەن ڕوخسارەكان چۆنن، 
بەڵام خۆشەویس������تی لەڕووناكیدا لەدایك دەبێت و 
لەژێر تیشكی ڕووناكیدا گەشە دەكات و هەتا دێت 

بەرەو لوتكە دەچێت.
عەشق و ئەوین هەمیشە لەگەڵ دوو دڵی و گومان 
ڕووبەڕووی������ە، كەم نین ئەو ژن و پیاوانەی كە حەز 
ناكەن عەشقەكەیان تەنانەت لەگەڵ كەسە نزیكەكانی 
خۆیشیان پێوەندییان هەبێت، لەڕیپۆتاژێكدا دیتم كە 
پیاوێك تەنیا لەبەر ئەو هۆیەوە لەژنەكەی جیابۆتەوە، 
چونكە ژنەكەی باوكی خۆی ماچ كردووە، بەڵێ 
لەعەشقی كوێركوێرانەدا ئیزن بەوە نادرێ مەعشوق 
جگە لەیارەكەی خۆی كەسی دیكە ببینێ، یانی 
تەنیا یەكچاوی هەبێت.. بەڵام لەخۆشەویس������تیدا 
وانییە، لەخۆشەویس������تیدا هی������چ گومانێك نییە، 
ئەوەندە بڕواو متمانەی بە بەرامبەرەكەی هەیە كە 
ئەگەر بەتەنیا سەفەر بكات، یان لەگەڵ هاوڕێیان 
و نزیكان������ی ببینی، بچووكتری������ن گەردی گومان 

لەدڵی������ان دا نییە، چونكە لەقوڵایی دڵەوە یەكتریان 
خۆشدەوێ و بڕواو متمانە بوون سەرووی هەمووی 
شتێك دەبینن.. بەشێك لەخۆكوژییەكان لەعەشقەوە 
س������ەرچاوە دەگرێت، ئەگەر سەرنج بدەی بەو وتە و 
نووسراوانەی كە پێش مەرگیان جێی دەهێڵن بۆت 
دەردەكەوێ������ت لەبەرچی خۆیان كوش������تووە.. ئازیزم 
چونكە عاش������قت بووم و حەزم نەدەكرد عەشقەكەی 
من لەگەڵ كەس������ێكی دیكە بێت، ب������ەڵام كاتێك 
دیتمی لەگەڵ یەكێكی دیك������ەی، نەمتوانی خۆ 

ڕاگر بم و بۆیە كۆتاییم بەژیانم هێنا...
لەگەڕەكەك������ەی ئێمە، هیچ ك������ەس نییە، كە پورە 
زڵیخا و مام ئەحمەد نەناس������ێ، ئ������ەوان تەمەنیان 
لەسەرووی حەفتا س������اڵییە، وەك پورە زڵیخا دەڵێ 
تازە خۆم ناسیبوو كە مێردم بەئەحمەد كرد لەوكاتەوە 
پێكەوە دەژین، منداڵیان نییە، نەبوونی منداڵ قەت 
نەبۆتە بەربەستێك كە هێلانەی خۆشەویستیان تێك 
بچێ، یا بەجۆرێك������ی دیكە لەژیان بڕوانن، ئەوان 
بەدڵ و بەگیان یەكتریان خۆشدەوێت، ئەوان عاشق 
نین، بەڵام خۆشەویس������تییەكی ڕاستەقینە نزیكەی 
نیو سەدەیە لەگەڵیاندا چەكەرەی كردووە... ئەوان 
گیانی یەكتریان دەوێت نەك جەس������تەی یەكتر... 
وانەبێ لەژیانیاندا تووش������ی كێشەوگرفت نەبووبن 
یا توڕەبوون و ناخۆش������ی لەنێوانیاندا ڕووینەدابێت، 
لەخۆشەویس������تیدا ئەوان������ە ڕوودەدەن، ب������ەڵام وەك 
هەورێكی تەن������ك زوو لادەچن، بەڵام لەعەش������قدا 
بەبچووكترین گرفت هەموو ش������تێك دێتەوە س������ەر 

خاڵی سفر!
دوا نموونە س������ەبارەت بەجیاوازی نێوان عەش������ق و 
ئەوین و خۆشەویستی سۆز ئەوەیە كە دوو پیاو كە 
هەردووكیان بەمەرگ سزا دراون و ئیزنیان پێدراوە 

دوا قس������ە لەگەڵ هاوسەرەكانیان بكەن بەم شێوەیە 
دوا بۆچوون������ی خۆیان دەردەب������ڕن. دوا وتەی پیاوە 

عاشقەكە...
هاوس������ەرم تكایە هەمیشە وەرە س������ەر گۆڕم، هەر 
ڕەش بپۆش������ە با خەڵك بزانن كە منت خۆشدەوێت، 
چاوەكانت بێ فرمێس������ك نەب������ن، نەكەی بەهیچ 
جۆرێك بی������ر لەپێكهێنانەوەی س������ەرلەنوێی ژیانی 
هاوبەش بكەیەوە، ئەگینا لەگۆڕیشدا ئازار دەچێژم 
كاتێك ببینم هاوس������ەرم لەگ������ەڵ یەكێكی دیكەیه 
لەگۆڕ دێمەدەر و ژیانتان تاڵ دەكەم ، كە مردیشی 

با لەپەنای گۆڕی من بتنێژن.....!!
ئەو پیاوەی كە هاوسەرەكەی خۆشدەوێت، لەناخەوە 
سۆز و خۆشەویس������تی بۆی هەبووە دەڵێت: ئازیزم، 
تەم������ەن زۆری بەبەرم������اوە، بەداخ������ەوە نەمتوانی 
پێك������ەوە بژین، بەڵام ژیان ه������ەر ئەوەندە نییە، تۆ 
هێش������تا گەنجی دەتوانی ژیانێكی پڕ لەهیواتر و 
بەختەوەرانەت������ر دەس������تپێبكەیەوە، مەگری، گریان 
هیواكانت دەمرێنێ بەهیوام لەگەڵ كەسێكدا بژی 
ئەو بەختەوەری و خۆش������یانەی كە من نەمتوانیوە 
بۆت دەستەبەر بكەم ئەو بۆت بەدی بێنێ.. تەنیا 
بۆ س������اتە شادییەكان بیر لەمن بكەوە، بەختەوەربە، 

ئەوە ئاواتی منە.....
ئەوان������ەی تێڕوانینی ئەو كەس������انەن كە یەكێكیان 
بەعاش������ق و ئەوین������داری و ئەویتریان بەس������ۆز و 
خۆشەویس������تییەوە لەژیان������ی ڕوانی������وە.. ئاوڕێك 
لەدەوروبەر و كەس������انی نزیكت������ان بدەنەوە ئەوكات 
ڕاس������تی ئەوەتان ب������ۆ دەردەكەوێت كە عەش������قی 
كوێركوێران������ە چەن������دە مرۆڤ بەلاڕێ������دا دەبات و 
خۆشەویستی و سۆزی ڕاستیش چەندە بنەمایە بۆ 

ژیانێكی بەختەوەرانە...

گ���ەر پێكهێنان���ی ژیان���ی هاوب���ەش و چوونە ناو پرۆس���ەی 
هاوس���ەرگیری بەمەبەس���تی پێكهێنانی ژیانێك���ی بەختەوەر و 
كام���ەران بێت، ژیانێك پڕاوپڕ بێت لەخۆشەویس���تی و ئارامی 
و ئاس���وودەیی دەبێ بنەمای ئەو ژیانە هاوبەش���ە لەسەر چی 
بنیاد بنرێت؟ ئایا عەش���ق و ئەوین م���رۆڤ دەگەیەننە ژیانێكی 

بەخت���ەوەر كە هیچ مەجالێك ب���ۆ بوونی گرفت و 
كێشە نەهێڵێتەوە؟ یان خۆشەویستی و ڕێزگرتن و 
دەرك كردن و ناسینی ڕۆحی یەكتر پایەی ژیانێكی 
دادەڕێژن؟ پرس���یارێك  هاوبەش���ی بەختەوەرانە 
لێ���رەدا س���ەرهەڵدەدات ئایا لەنێوان عەش���ق و 
ئەوین و خۆشەویستی و س���ۆز جیاوازی هەیە و 
هەردووكی���ان بەیەك چەمك مانا ناكرێنەوە؟ ئایا 
ه���ەردوو چەمكەكە لەیەك بۆتەدا یەك ناگرنەوە؟ 
وەڵامی ئەم پرس���یارە بەبیرمەند و ڕۆش���نبیری 
كۆچكردووی ئێرانی د.عەلی شەریعەتی دەسپێرین. 

ڕای د.شەریعەتی لەم بوارەدا ئاوایە:
خۆشەویستی لەعەشق مەزنترە، عەشق هەیەژان و سەرهەڵدانێكی 
كوێركوێرانەیە و ب���ێ بیركردنەوە و لێكدانەوە س���ەرهەڵدەدات، 
بەڵام خۆشەویس���تی ل���ەڕووی ئاگایی و تێگەیش���تنەوە و دەرك 
كردنی تەواوی كەس���ە بەرامبەرەكەی سەرهەڵدەدات. عەشق زیاتر 
لەغەریزەوە س���ەرچاوە دەگرێت و هەر ش���تێكیش 
لەغەریزەوە س���ەرچاوە بگرێت ب���ێ بەهایە، بەڵام 
خۆشەویستی لەگیانەوە سەرچاوە دەگرێت و هەتا 
گیانیش بەرەو بەرزی بچێت خۆشەویستیش لەگەڵی 
دەفڕێت. عەشق و ئەوین لەگەڵ تێپەڕینی تەمەن و 
وەرز لەپێوەندیدایە و تێپەڕبوونی وەرز و ساڵەكان 
كاریگەری لەسەر بەهێز و بێهێزی عەشق دادەنێت، 
بەڵام خۆشەویستی هیچ پێوەندی بەزەمەنەوە نییە 
و هەتا مێژووی زیاتر بێت، بنچنەی خۆشەویستی 

زیاتر دەچێتە قووڵاییەوە.

ئەو دوو گەنجە بۆ هەڵوەش������اندنەوەی گرێبەستی 
هاوسەری ئەویش لەو تەمەنەدا كە 3 ساڵە بەسەر 
ژیان������ی هاوبەش������یاندا تێپەڕیوە س������ەرنجم بۆ لای 
خۆی ڕادەكێشێ. دەچم سڵاویان لێدەكەم و ئیزنیان 
لێوەردەگرم بۆ چەند پرس������یارێك... ڕووی پرسیارم 

دەكەمە فەریدە...
فەریدە خانم، تۆ كە كەسێكی خوێندەواری و لەڕووی 
تێگەیشتنەوە ژیانی هاوبەشت هەڵبژاردووە، چۆنە 
نیازت هەیە ئاوا بەئاسانی كۆتایی بەو ژیانە بێنی، 

ئایا لەسەرەتادا بەویستی خۆت نەبوو؟
- بەڵێ تەواو بەویستی خۆم بوو، بڕوا بكە ئەگەر 
دای������ك و باوكم كێش������ەیان بۆ دروس������تكردبام ببانە 
گرفتی سەر ڕێگام، یان لەگەڵی دەكەوتم، یا خۆم 
دەكوش������ت، چونكە نە تەنیا خۆشمدەویست، بەڵكو 

دەمپەرست، ئەو بۆ من هەموو شتێك بوو..
* چۆن������ە ئەو عەش������قە ئاگرینە ب������ەرەو دامركان 
ڕۆیش������ت؟ گرفتەكان ئەوەندە س������ەخت بوون، ئایا 
س������ەڵاح ئەوەندە بەربەس������تی بۆ دروست كردی و 

ژیانی لێكردی بەدۆزەخ؟
- لەڕاس������تیدا، 

ئەمە بەش������ێكە ل������ەڕای د.ش������ەریعەتی، لەدنیای 
واقیعیشدا بۆچوونەكانی د.شەریعەتی لەڕاستییەوە 
نزیكن، كەم نین ئەو مرۆڤە بەساڵداچووانە لەهەردوو 
ڕەگەزی نێرومێ دوای نزیكەی نیو سەدە پێكەوە 
ژیان هێش������تاش وەك ئ������ەو ڕۆژە پێكەوە دەژین كە 
یەكتریان ناس������ی، جەستەیان بەرەو پیری ڕۆیشتووە 
و ڕەن������گ و ڕوخس������اریان بەت������ەواوی گ������ۆڕاوە، 
بەڵام ئەوەی گۆڕانی بەس������ەردانەهاتووە هەر ئەو 
خۆشەویس������تی و سۆزەیە كە لەس������ەرەتای ژیاندا 
هەیانبووە.. بەڵام پێچەوانەی ئەوەش كەم نین ئەو 
مرۆڤانەی كە هێشتا لەبەهاری تەمەندان و ساڵێك 
یان دوو ساڵ بەسەر پێكهێنانی ژیانی هاوبەشیاندا 
ڕۆیش������تووە، كەچی ئەو عەش������قە ئاگرینەی كە 
جاران لەناخیاندا كڵپەی دەس������ەند بەتەواوی بەرەو 
خامۆشی ڕۆیش������تووەو هەست و سۆزیان بەرامبەر 

بەیەك ساردبۆتەوە..
لەڕێ������ڕەوی چاوەڕوان������ی دادگادا، )فەری������دە( و 
)سەڵاح(م بینی، فەریدە ژنێكی تەمەن 25 ساڵەیە 
و س������ەڵاحیش تەمەنی نەگەیش������تۆتە 30 ساڵی، 
هەردووكی������ان لەبەهاری تەمەن������دان، لەچاوەڕوانی 
ب������كات و كۆتای������ی  بانگی������ان  ئ������ەوەدان دادوەر 

هەڵوەشاندنەوەی  لەڕاستیدا  كە  بەكێشەكەیان 
گرێبەس������تی ژیانی هاوسەرییانە 

هەوڵدانی  بێن������ێ.... 

كوێركوێرانە تەنیا بەگوێدان بەهەست و عەشقی خۆم 
سەڵاحم هەڵبژارد، پێموابوو ئەو مرۆڤەیە كە خەون 
و ئ������اوات و حەزەكانم لەگەڵ ئەودا دێتەدی، بەڵام 
دوای ساڵێك لەگەڵ سەڵاح ژیان بەسەربردن، زانیم 
چەن������دە لەژیاندا دۆڕاوم، هەرچەندە ئەوكات دایكم 
دەیان جار ئامۆژگاری دەك������ردم و دەیگوت ڕۆڵە 
ئەوەی تۆ بەدوای كەوتی عەشقە، عەشقێكی بێ 
بیرلێكردنەوە و لێكدانەوە و ناسینی بەرامبەرەكەت، 
سەد خۆزگە بەقسەی دایكم كردبا، ژیان بەو ڕۆژە 

نەگەیشتبا.
* سەڵاح چ گرفتێكی هەیە، بۆ ناتوانی لەگەڵی 

بژی؟
- ب������ۆ چ گرفتێكی نییە، ئ������ەو )موعتادە( یانی 
مرۆڤێكە گیرۆدەی ماددە هۆشبەرەكانە، كەسێكیش 
كە گی������رۆدەی ئەو ماددانە بێت، ن������ە تەنیا ژیان 

بۆخۆی، بەڵكو بۆ هەموو كەس تاڵ دەكات!
* باشە بۆ پێشتر شارەزای ژیانی سەڵاح نەبووی، 
ئایا فریوی داب������ووی و درۆی لەگەڵ كردبووی، 

نەتدەزانی گیرۆدەی ماددە هۆشبەرەكانە؟
با باش������یش دەمزانی، چونكە زۆر لەكەسە - 

نزیكەكان������م ئەوەی������ان پێدەگوت������م و بەڕوخس������ار و 
سیماشیەوە دیار بوو كە كەسێكی )مودمینە( بەڵام 
چ بكەم عەشق چاوی كوێركردبووم، عەشق بەسەر 

هەموو هەست و نەستمدا زاڵ بوو..
فەریدە ڕاس������ت دەكات، عەش������ق كوێ������رت دەكات، 
عەش������قی كوێركوێران������ە ب������ەرەو هەڵدێرانت دەبات، 
كاتێكیش بەئاگا دێیەوە تێدەگەی چ كارەساتێكت 
بەس������ەر خۆ هێن������اوە. دیس������ان ب������ە بەبۆچوونی 
د.ش������ەریعەتی: عەش������ق جوڵ������ە و هەیەژانێك������ی 
یەكلایەنەیە، بیرناكاتەوە مەعش������وق كێیە، لەخۆوە 
سەرچاوە دەگرێت هەربۆیەشە هەمیشە هەڵە دەكات 
و زیاتر لەزەلكاو ڕۆدەچێ، عەش������ق لەتاریكاییدا 
بروس������كەی دێت و كەس������ەكان یەكتر نابینن، بەڵام 
كاتێك ڕۆژ دەركەوت تێدەگەن ڕوخسارەكان چۆنن، 
بەڵام خۆشەویس������تی لەڕووناكیدا لەدایك دەبێت و 
لەژێر تیشكی ڕووناكیدا گەشە دەكات و هەتا دێت 

بەرەو لوتكە دەچێت.
عەشق و ئەوین هەمیشە لەگەڵ دوو دڵی و گومان 
ڕووبەڕووی������ە، كەم نین ئەو ژن و پیاوانەی كە حەز 
ناكەن عەشقەكەیان تەنانەت لەگەڵ كەسە نزیكەكانی 
خۆیشیان پێوەندییان هەبێت، لەڕیپۆتاژێكدا دیتم كە 
پیاوێك تەنیا لەبەر ئەو هۆیەوە لەژنەكەی جیابۆتەوە، 
چونكە ژنەكەی باوكی خۆی ماچ كردووە، بەڵێ 
لەعەشقی كوێركوێرانەدا ئیزن بەوە نادرێ مەعشوق 
جگە لەیارەكەی خۆی كەسی دیكە ببینێ، یانی 
تەنیا یەكچاوی هەبێت.. بەڵام لەخۆشەویس������تیدا 
وانییە، لەخۆشەویس������تیدا هی������چ گومانێك نییە، 
ئەوەندە بڕواو متمانەی بە بەرامبەرەكەی هەیە كە 
ئەگەر بەتەنیا سەفەر بكات، یان لەگەڵ هاوڕێیان 
و نزیكان������ی ببینی، بچووكتری������ن گەردی گومان 

لەدڵی������ان دا نییە، چونكە لەقوڵایی دڵەوە یەكتریان 
خۆشدەوێ و بڕواو متمانە بوون سەرووی هەمووی 
شتێك دەبینن.. بەشێك لەخۆكوژییەكان لەعەشقەوە 
س������ەرچاوە دەگرێت، ئەگەر سەرنج بدەی بەو وتە و 
نووسراوانەی كە پێش مەرگیان جێی دەهێڵن بۆت 
دەردەكەوێ������ت لەبەرچی خۆیان كوش������تووە.. ئازیزم 
چونكە عاش������قت بووم و حەزم نەدەكرد عەشقەكەی 
من لەگەڵ كەس������ێكی دیكە بێت، ب������ەڵام كاتێك 
دیتمی لەگەڵ یەكێكی دیك������ەی، نەمتوانی خۆ 

ڕاگر بم و بۆیە كۆتاییم بەژیانم هێنا...
لەگەڕەكەك������ەی ئێمە، هیچ ك������ەس نییە، كە پورە 
زڵیخا و مام ئەحمەد نەناس������ێ، ئ������ەوان تەمەنیان 
لەسەرووی حەفتا س������اڵییە، وەك پورە زڵیخا دەڵێ 
تازە خۆم ناسیبوو كە مێردم بەئەحمەد كرد لەوكاتەوە 
پێكەوە دەژین، منداڵیان نییە، نەبوونی منداڵ قەت 
نەبۆتە بەربەستێك كە هێلانەی خۆشەویستیان تێك 
بچێ، یا بەجۆرێك������ی دیكە لەژیان بڕوانن، ئەوان 
بەدڵ و بەگیان یەكتریان خۆشدەوێت، ئەوان عاشق 
نین، بەڵام خۆشەویس������تییەكی ڕاستەقینە نزیكەی 
نیو سەدەیە لەگەڵیاندا چەكەرەی كردووە... ئەوان 
گیانی یەكتریان دەوێت نەك جەس������تەی یەكتر... 
وانەبێ لەژیانیاندا تووش������ی كێشەوگرفت نەبووبن 
یا توڕەبوون و ناخۆش������ی لەنێوانیاندا ڕووینەدابێت، 
لەخۆشەویس������تیدا ئەوان������ە ڕوودەدەن، ب������ەڵام وەك 
هەورێكی تەن������ك زوو لادەچن، بەڵام لەعەش������قدا 
بەبچووكترین گرفت هەموو ش������تێك دێتەوە س������ەر 

خاڵی سفر!
دوا نموونە س������ەبارەت بەجیاوازی نێوان عەش������ق و 
ئەوین و خۆشەویستی سۆز ئەوەیە كە دوو پیاو كە 
هەردووكیان بەمەرگ سزا دراون و ئیزنیان پێدراوە 

دوا قس������ە لەگەڵ هاوسەرەكانیان بكەن بەم شێوەیە 
دوا بۆچوون������ی خۆیان دەردەب������ڕن. دوا وتەی پیاوە 

عاشقەكە...
هاوس������ەرم تكایە هەمیشە وەرە س������ەر گۆڕم، هەر 
ڕەش بپۆش������ە با خەڵك بزانن كە منت خۆشدەوێت، 
چاوەكانت بێ فرمێس������ك نەب������ن، نەكەی بەهیچ 
جۆرێك بی������ر لەپێكهێنانەوەی س������ەرلەنوێی ژیانی 
هاوبەش بكەیەوە، ئەگینا لەگۆڕیشدا ئازار دەچێژم 
كاتێك ببینم هاوس������ەرم لەگ������ەڵ یەكێكی دیكەیه 
لەگۆڕ دێمەدەر و ژیانتان تاڵ دەكەم ، كە مردیشی 

با لەپەنای گۆڕی من بتنێژن.....!!
ئەو پیاوەی كە هاوسەرەكەی خۆشدەوێت، لەناخەوە 
سۆز و خۆشەویس������تی بۆی هەبووە دەڵێت: ئازیزم، 
تەم������ەن زۆری بەبەرم������اوە، بەداخ������ەوە نەمتوانی 
پێك������ەوە بژین، بەڵام ژیان ه������ەر ئەوەندە نییە، تۆ 
هێش������تا گەنجی دەتوانی ژیانێكی پڕ لەهیواتر و 
بەختەوەرانەت������ر دەس������تپێبكەیەوە، مەگری، گریان 
هیواكانت دەمرێنێ بەهیوام لەگەڵ كەسێكدا بژی 
ئەو بەختەوەری و خۆش������یانەی كە من نەمتوانیوە 
بۆت دەستەبەر بكەم ئەو بۆت بەدی بێنێ.. تەنیا 
بۆ س������اتە شادییەكان بیر لەمن بكەوە، بەختەوەربە، 

ئەوە ئاواتی منە.....
ئەوان������ەی تێڕوانینی ئەو كەس������انەن كە یەكێكیان 
بەعاش������ق و ئەوین������داری و ئەویتریان بەس������ۆز و 
خۆشەویس������تییەوە لەژیان������ی ڕوانی������وە.. ئاوڕێك 
لەدەوروبەر و كەس������انی نزیكت������ان بدەنەوە ئەوكات 
ڕاس������تی ئەوەتان ب������ۆ دەردەكەوێت كە عەش������قی 
كوێركوێران������ە چەن������دە مرۆڤ بەلاڕێ������دا دەبات و 
خۆشەویستی و سۆزی ڕاستیش چەندە بنەمایە بۆ 

ژیانێكی بەختەوەرانە...

